
SRAQAMLI BANK 

XIZMATLARINI YANADA 
TAKOMILLASHTIRISH: 

MUAMMOLAR VA YECHIMLAR

Melikov Otabek Maxmadiminovich
PhD, Denov tadbirkorlik va pedagogika instituti

Moliya va bank ishi kafedrasi mudiri

Annotatsiya: Bugungi kunda mamlakatimiz bank tizimida ham raqamli transformatsiyalash jarayonlari jadal kechmoqda. 
Ko‘rsatilayotgan raqamli bank xizmatlari ko‘rsatilishidan aholining foydalanish darajasi, bank tizimida amalga oshirilayotgan 
isloxotlarga aholining fikrini bilish maqsadida so‘rovnomalar o‘tkazilib tahlil etilgan. Mavjud muammolar aniqlanib, bartaraf 
etish maqsadida to‘rt bosqichli mexanizm va takliflar ishlab chiqilgan.

Kalit so‘zlar: raqamli transformatsiya, neobank, raqamli bank, onlayn banking, raqamli bank platformalari, bank xizmatlari.

Abstract: Digital transformation processes are accelerating in the banking system of our country today. Questionnaires 
were conducted and analyzed in order to find out the opinion of the population about the level of use of the provided dig-
ital banking services and the reforms implemented in the banking system. A four-step mechanism and suggestions were 
developed for the purpose of identifying and eliminating the existing problems.

Key words: digital transformation, neobank, digital banking, online banking, digital banking platforms, banking services.

Аннотация: Сегодня в банковской системе нашей страны ускоряются процессы цифровой трансформации. Анке-
тирование было проведено и проанализировано с целью выяснить мнение населения об уровне использования 
предоставляемых цифровых банковских услуг и реформах, реализуемых в банковской системе. С целью выяв-
ления и устранения существующих проблем был разработан четырехэтапный механизм и предложения.

Ключевые слова: цифровая трансформация, необанк, цифровой банкинг, онлайн-банкинг, цифровые банковские 
платформы, банковские услуги.

K I R I S H
Iqtisodiyotni raqamlashtirish – uning barcha tarmoqlaripirovard mahsulotlarining miqdor va sifat jihatidan 

yangi bosqichga olib chiqishiga sabab bo‘ldi. Xususan, bank tizimida yangicha ish (innovatsion faoliyat) faoli-
yati joriy etilmoqda.

Bugungi banklar tomonidan joriy etilayotgan innovatsion faoliyatlar esa bank xizmatlardan masofadan turib 
(onlayn) amalga oshirish imkonini bermoqda. Bunday innovatsion xizmatlarga “internet bank”, “bank mobil 
ilovalari”, “bezkontakt bank kartalari”, “virtual bank kartalari” va turli to‘lov hamda davlat xizmatlarining integral-
lashgan platformalarini misol qilib keltirish mumkin.

M A V Z U G A  O I D  A D A B I Y O T L A R N I N G  T A H L I L I
Banklarni transformatsiya qilish jarayonida mijozlarning talablari ortib borishi muqarrar va bu borada ilg‘or 

innovatsion bank xizmatlarini sifatli ko‘rsatilmasligi natijasida bank mijozlarining o‘z bankiga bo‘lgan ishon-
chining kamayishiga olib kelishi mumkin. Natijada, bank mijozlari banklarini almashtirishga yoki boshqa bank 
xizmatlaridan foydalanishga harakat qiladi. Shuning uchun banklar mijozlarining talablariga binoan faoliyatini 
transformatsiya qilishi, ya’ni bank mahsulotlari va xizmatlarini zamonaviy axborot-kommunikatsiya texnologi-
yalaridan foydalangan holda yangi bank xizmatlarni yaratishni taqozo etadi [1].

Z.Mamadiyarov tadqiqotlariga ko‘ra bank tizimida masofaviy bank xizmatlarining rivojlanishi, birinchidan 
odamlar hayotidagi o‘zgarishlar, yangi axborot texnologiyalarining joriy etilishi, bank operatsiyalarining avtomat-
lashtirilgani bilan bog‘liq. Uning fikricha mohiyatan bank va mijoz o‘rtasidagi aloqaning an’anaviy va masofadan 

tashkil etilishi o‘rtasida keskin farq mavjud emas. Bank mijozlariga xizmat ko‘rsatish kerakligi saqlanib qolingan, 
faqatgina bank va mijozlarini o‘zaro bog‘laydigan aloqa kanali o‘zgardi. Ya’ni faqat bank mijozlari bankka borib 
bajaradigan operatsiyalarini endilikda masofadan ham amalga oshirish imkoni mavjud bo‘ldi [2].

M. Kovalev, G. Golovenchiklarning fikricha, raqamli bank bu – mobayl va onlayn platformadan foydalangan 
holda moliyaviy xizmatlarni amalga oshirish, bu bankning mijoz bilan ishlash sifatini yaxshilaydi, vaqt va xara-
jatlarni tejaydi, shaxsiy ma’lumotlarni xavfsizligi hamda xizmatlar sifati va tezligini oshiradi [3].

Neobank – takomillashtirilgan bank bo‘lib, u o‘ziga xos biror aniq joyga joylashmagan, ya’ni faoliyatini 
raqamli platformalar yordamida olib boradi. U o‘z xizmatlarini mijozlariga smartfon, planshet va shaxsiy kompy-
uterlar orqali taqdim etadi. Neobanklar yana virtual yoki to‘g‘ridan to‘g‘ri banklar ham deb yuritiladi [4].

Fikrimizcha raqamli iqtisodiyot sharoitida bank xizmatlarini ko‘rsatishda ayrim banklar ochilishidan raqamli 
bank sifatida tashkil etilib, barcha bank xizmatlarini to‘laligicha raqamli shaklda masofaviy ko‘rinishda taqdim 
etadi yoki faoliyat yuritib kelayotgan banklar o‘z filiallarini qisqartirgan holda zamonaviy raqamli transformat-
siyani amalga oshirib, o‘z strukturasini raqamli bank shakliga o‘zgartiradi. Qolgan banklar gibrid shaklda ya’ni 
ham an’anaviy bank xizmatlari ham raqamli bank xizmatlarini birgalikda olib boradi. (1-rasm.)

1-rasm: Raqamli iqtisodiyot sharoitida bank xizmatlari1

Onlayn banking birinchi marta 1980-yillarda boshlangan. Siz onlayn-bankingni nisbatan yangi, deb 
o‘ylashingiz mumkin, ammo u 40 yildan ortiq vaqtdan beri mavjud. Biroq, bu amaliyot faqat 90-yillarda 
ommalasha boshladi. Internet va mobil qurilmalarning rivojlanishi onlayn-bankingning amaliy bo‘lishiga imkon 
berdi [5].

Bank ishi tarixida ilk marotaba faqat telefon orqali xizmat ko‘rsatadigan bankning yuzaga kelganligini alo-
hida ta’kidlash joiz, chunki bu bankning birorta ham bo‘limi yo‘q edi. First Direct banki o‘z mijozlariga elek-
tron kanallar orqali xizmat ko‘rsatayotgan eng birinchi hamda hozirda ham juda samarali faoliyat yuritayotgan 
banklardan biridir. Shuningdek, filialsiz faoliyat yurituvchi banklar (Direct banks) misol uchun, ING Direct, PC 
Financial (Kanada), First Direct (Buyuk Britaniya), HSBS Direct, Internet Bank of America va E-Trade Bank 
(AQSH) banklari ham o‘z xizmatlarini asosan onlayn tarzda taqdim qilib kelmoqdalar [6].

2001-yilda Bank of America onlayn tarzda 3 mln.dan ortiq mijozlarni jalb qilgan birinchi moliyaviy muas-
sasa sifatida tarixda qoldi. Bu o‘sha paytlardagi mijozlar bazasining 20 foizini tashkil etgan. Odamlar onlayn 
bankning avfzalliklarini bildilar. 2006-yilga kelib, AQSH banklarining 80 foizi internet bank xizmatlarini taklif qila 
boshladi. Onlayn bank evolyutsiyasi davom etar ekan, u asta-sekin elektron tijoratda mashhurlikka erishdi [7].

T A H L I L  V A  N A T I J A L A R
Biz ularni raqamli bank, onlayn bank, internet bank yoki neobanklar deb atasakda, ularni an’anaviy bank 

muassasalaridan farqi jismoniy filiallari majud emas. Bu shuni anglatadiki ular ko‘pincha mijozlarga yuqori 
daromad va mablag‘larini boshqarish bo‘yicha innovatsion resurslarni taklif qilishlari mumkin. Garchi neobanklar 
an’anaviy bank institutlarini o‘rnini to‘liq bosa oladimi deyishga hali erta bo‘lsada, AQSH, Yevropa ittifoqi Xitoy 
va boshqa rivojlangan mamlakatlardagi internet banklar doimiy ravishda o‘sib borishi haqiqatdir.

Mintaqalar bo'yicha butun dunyo bo‘ylab faol onlayn-banking foydalanuvchilari soni [8]:
■ Shimoliy Amerika 240,1 mln;
■ Yevropa 361,7 mln;

1 Muallif tomonidan ishlab chiqilgan.

■ Lotin Amerika 109.0 mln;
■ Dunyoning boshqa mintaqalari 805.1 mln.
Bugungi kunda bank xizmati foydalanuvchilari bank filiallariga borib, navbatlar kutib vaqtini o‘tkazishdan 

ko‘ra, vaqtdan unumli foydalanishni, ya’ni vaqtini o‘z bizneslariga, sport, madaniyat va shu singari foydali ishlari 
uchun sarflashni afzal biladi. Endilikda birgina bank mobil ilovasi orqali hisob raqamni hoxlagan vaqtda tasarruf 
etish, ortiqcha mablag‘larni muddatli depozitlarga qo‘yish, kredit olish, xalqaro o‘tkazmalar, valyuta ayribosh-
lash kabi bir qator bank xizmatlaridan onlayn foydalanish mumkin.

Innovatsion bank xizmatlari-raqamli bank xizmatlarining o‘ziga xos xususiyati sifatida tizimning shaffofligi, 
inson omilining cheklanganligi, korrupsiya hamda tanish-bilishchilik va shu singari bir qator illatlarga tubdan 
barxam beradi.

Umuman olganda iqtisodiyot tarmoqlarini raqamlashtirish korrupsiya va yashirin iqtisodiyotning asosiy 
kushandasidir. Chunki, banklar tomonidan ko‘rsatiladigan xizmat turlari va olinadigan komission xizmat haqlari 
hamda boshqa ma’lumotlar barcha uchun bir xil bo‘lib, qulay va tushunarli tarzda taklif etiladi. Foydalanuvchi 
mijoz uchun o‘z vaqtini va mablag‘larini (bir necha banklarga borib uchrashish, yo‘l xarajati va boshqalar) 
tejagan holda banklarni va xizmat turlarini tanlash imkoniyati mavjud.

2-rasm: Innovatsion bank xizmatlari – raqamli bank xizmatlarining o‘ziga xos xususiyatlari2

Sohani raqamlashtirishning yana bir ahamiyatli tomoni shundaki, xizmat ko‘rsatuvchi tomonidan ber-
ilayotgan takliflar va foydalanuvchi tomonidan kiritilgan ma’lumotlar barchasi axborot texnologiyalar xotirasida 
saqlanib qoladi hamda kerakli paytda ma’lumotlarni tez taqdim etadi. Bunday holatda qaysidir mijozlar uchun 
alohida imkoniyatlar berish yoki boshqa bir mijozlarni taqdim etgan ma’lumotlarini ko‘rib chiqmasdan qoldirish 
yohud uning imkoniyatlarini cheklash, yashirin bitimlar tuzish imkoni yo‘q. Bu o‘z navbatida banklar faoliyatining 
barcha uchun tenglik va ochiqlik kafolatini ta’minlaydi [9].

Tijorat banklarining asosiy maqsadi raqobat sharoitida mijoz jalb qilib, yuqori foyda olishga intiladi. Bankla-
raro raqobatda xizmatlar bozorida yuqori mavqega ega bo‘lish, ma’lum bank xizmatlari bozorini egallashda eng 
istiqbolli rivojlanish yo‘nalishilaridan biri zamonaviy bank xizmatlari ko‘rsatish amaliyotini rivojlantirishdir.

Buyuk Britaniyaning yirik tijorat banklaridan biri bo‘lgan “Bradford & Bingley” bankining tijorat direktori 
Ya.Darbining fikriga ko‘ra, agar banklar nobank institutlari (supermarketlar, avtomobil zavodlari) bilan bo‘ladigan 
raqobatga dosh berishin istasalar, u holda, qulay moliyaviy xizmatlarni ko‘rsatishi, ko‘rsatilayotgan xizmatlar 
sonini ko‘paytirishlari, bank mahsulotlarini iste’molchilar uchun qulay va arzon qilishlari kerak [10].

Tadqiqot davomida bugungi bank xizmatlariga aholining munosabatlarini o‘rganish maqsadida so‘rovnoma 
o‘tkazildi. So‘rovnoma “google forms” dasturi orqali onlayn shaklda o‘tkazilib [11] jami 222 ta fuqorolar qatnash-
dilar. Ushbu fuqorolar mamlakatimizning turli viloyatlaridan bo‘lib asosiy qatnashuvchilar 59 foizi 18-30 yosh 
hamda 32.4 foizi 31-40 yoshdagi fuqoralar o‘z fikrlarini berdilar. Natijalardan, avvalo aholining bank xizmatlar-
i dan keng foydalanishi uchun ularni qiziqtirayotgan jihatlarni quyidagicha ifodalash mumkin (3-rasm).

2 Muallif tomonidan ishlab chiqilgan.

3-rasm: Bank sohasini yanada rivojlanishda hal etish lozim bo‘lgan asosiy elementlar3

Xodimlarni bir maqsad 
ostida birlashtirish, o‘rgatish, 
tajribasini oshirish, ularning 
fikr-mulohazalardan 
foydalanish, rag‘batlantirish

Ma’noli, ta’sirli xabar 
(reklama)larni ishlab chiqish, 
foydalanuvchilar aslida 
nimani xohlashadi, shunga 
aholida e’tibor berish

Foydalanuvchilarni harakatga 
undovchi marketing 
materiallaridan foydalanish. 
Malasalan, “Bizning mobil 
ilovamizni yuklab oling” 
grafikasi

Maqsadni aniqlash, reja tuzish, 
taktikani tanlash, muvaffaqiyat 
ko‘rsatkichlarini belgilab olish 
va u tahlil qilib borish

Raqamli va an’anaviy kanallardan 
foydalanib, odamlar xabardorlikni 
oshirish. Xususan, bank bek 
offeslarida, internetda, bankomat 
ekranlarida va aloqa markazida 
reklama qilish

O‘zaro reklamaning yo‘llarini topish, 
raqamli bankni o‘zaro targ‘ib qilish 
usullarini yaratish

Ish faoliyatni muntazam baholash, 
ma’lumotlarni kuzatib borish, 
moslashuvchan bo‘lish va kerak 
bo‘lganda o‘zgartirish

Sun’iy intellekt (AI) mobil ilova, 
veb-sayt va chatbotdan foydalanish 
qulayligini va tarkibini kengaytirib 
borish

Onlayn raqamli bank ilovalarini 
foydalanuvchilar uchun eng qulay 
onlayn ish stoliga aylantirish

Raqamli bank mijozlarining 
tajribasini so‘rash orqali raqamli 
bank ilovalarini takomillashtirish 
bo‘yicha muhim tajribalarga ega 
bo‘lish va uni imkon qadar amalga 
oshirish

Faqat mijozlarga mavjud 
xizmatlarini ko‘rsatish emas, ularga 
yangi mahsulot yoki xizmatlarni 
reklama qilish uchun raqamli 
tajribadan foydalanish

“Mobile marketing” 
mobil ilovadan mijozlar 
qurilmasiga yuqori darajada 
moslashtirilgan bank 
mahsuloti yoki xizmatlari 
bilan bog‘liq xabarlarni 
yetkazib berish uchun ilova 
ichidagi marketingdan 
foydalanish

YouTube (video) va boshqa 
ijtimoiy tarmoqlar (infogramma) 
orqali bank xizmatlarini 
ommalashtirish

“Email marketing” – mijozlarga 
qimmatli ma’lumotlarni taqdim 
etish uchun eng qiziqarli 
marketing kanallaridan biridir

Veb-saytni foydalanuvchilar 
uchun ko‘rsatiladidagan 
onlayn xizmatlarni xilma-
xilligini oshirish

Raqamli bank xizmatlaridan 
foydalanish bo‘yicha video 
qullanmalar yaratish va 
moliyaviy tushunchalarni 
soddalashtirish

Sun’iy intellekt (AI) ni 
buyumlar interneti (IoT) bilan 
birlashtirish

Har bir mijozga individual 
yondashgan holda mijozlar 
safini oshirish

Mobil xizmat ko‘rsatishni 
kuchaytirish

Funksional miqdordan dizayn 
sifatiga o‘tish

Zamonaviy marketing usullarini 
keng qo‘llash

Raqamli bank tizimini kengaytirish

4-rasm: Raqamli bank platformalari orqali ko‘rsatilayotgan bank xizmatlarini yanada rivojlantirish mexanizmi4

So‘rovnoma natijalariga ko‘ra, bank xizmatlari va uning raqamlashtirish bilan bog‘liq quyidagi muammolar 
mavjudligi aniqlandi:

1. Kredit foiz stavkalari juda yuqori;
2. Onlayn faqat mikroqarzlar olish mumkinligi, boshqa onlayn kredit turlarining mavjud emasligi;

3 Muallif tomonidan ishlab chiqilgan.
4 Muallif ishlanmasi.

onlayn rejimda foydalanishda qiyinchiliklar ko‘p;
4. Banklar tomonidan an’anaviy xizmat ko‘rsatish sifati va tezligi juda past, xodimlarning muomala madani-

yati yaxshi emas;
5. Mahalliy hokimlik va boshqa davlat organlari tomonidan bank xodimlariga qo‘shimcha vazifalarni yuk-

lash ya’ni, majburiy mehnatning haligacha mavjudligi;
6. Muddatida to‘lanmagan qarzdorlik uchun haddan ziyod penya va jarimalarni qo‘llash;
7. Aksariyat bank mobil ilovalaridan foydalanishda noqulayliklar ko‘p va unda xizmatlarning kamligi va bir 

xilligi;
8. Banklarning ish rejimi noto‘g‘ri tuzilgan, qolaversa, O‘zbekiston Respublikasining “Bank sirlari to‘g‘risi-

da”gi qonunning to‘liq ishlamasligi. Masalan, omonatga pul qo‘ydingizmi, ayrim huquqiy tashkilotlar pul 
haqida yetarlicha ma’lumotga ega bo‘lishadi;

9. Raqamli bank xizmatlari ko‘rsatishda yetarlicha raqobat va ochiqlik(shaffoflik)ning ta’minlanmaganligi;
Bugungi kunda Bank tizimidagi muammolarni bartaraf etish borasida hukumat va tegishli idoralar tomonidan 

ayrim chora-tadbirlar amalga oshirilmoqda. Jumladan:
● bank sektorida davlat ulushini keskin qisqartirish;
● kadrlar malakasini tizimli oshirish va munosib rag‘batlantirish;
● bank xizmatlari bozorida raqobat muhitini yaxshilash maqsadida bank mahsulotlari va xizmatlarni diver-

sifikatsiyalashni yanada kengaytirish;
● bank xizmatlarini raqamlashtirish va aholiga qulay bank xizmatlarini yaratish maqsadida banklar faoli-

yatini modernizatsiya qilish va boshqalar.
Raqamli bank xizmatlarini ommabopligini oshirish aholiga qulayliklar yaratish yechimi sifatida va raqamli 

bank xizmatlarini yanada rivojlantirishda quyidagi mexanizmda foydalanish maqsadga muvofiq bo‘ladi (4-rasm)
Ushbu taklif etilayotgan raqamli bank platformalari orqali ko‘rsatilayotgan bank xizmatlarini yanada rivo-

jlantirish mexanizmining afzalligi shundaki, raqamli bank platformalari orqali ko‘rsatilayotgan bank xizmatlarini 
rivojlantirish jarayonlarini kompleks qamrab oladi, ya’ni, u “faoliyatni innovatsion tashkil etish”, “raqamli bank 
tizimini kengaytirish”, “zamonaviy marketing usullarini keng qo‘llash” va “to‘plangan tajribalarni yaxshilash” 
bosqichlariga bo‘linadi. Mexanizmda ushbu bosqichlarning tarkibiy tuzilishi batafsil keltirilgan.

X U L O S A  V A  T A K L I F L A R
Banklar mijozlarga xizmat ko‘rsatishni yaxshilashning yo‘llari sifatida quyidagi taklif va tavsiyalar ishlab 

chiqildi:
■ Yuqori darajadagi qulaylik va xavfsizlikni ta’minlash;
■ Bank xizmalarining mijozlarga moslashuvchanligini ta’minlash;
■ Bank xizmalarini ko‘rsatishda mijozlar tajribasi va taklif tavsiyalariga tayanish;
■ Risklarni ham foiz hiobiga kiritib sun’iy foiz miqdorini orttirish tajribasiga barxam berish;
■ Bank mijozlariga shunchaki xizmat ko‘rsatish emas, ularning biznes xamkoriga aylanish.
Xulosa qilib aytganda mamlakatimiz bank xizmatlari bozoriga xorijiy banklar filiallari va mobil xizmatlari-

ning kirib kelib bank xizmatlari ko‘rsatishiga keng imkoniyatlar va qulayliklar yaratish, tez fursatda islom bank 
xizmatlari ko‘rsatilishi uchun qonunchilikni ishlab chiqib amaliyotga tatbiq etish lozim. Bank xizmatlar bozorida 
qanchalik raqobat muhiti yaxshilanib xizmat ko‘rsatuvchilar soni ko‘payib borishi, bank xizmatidan foydalanu-
vchilarga foizlarning arzonlashuvi va qulayliklarning kengayishiga olib keladi.

